
Bakı Dövlət Universiteti 
qazanxana bina və avadanlıqlarının, sanitariya qovşaqlarının 

əsaslı təmiri işlərinin satın alınması məqsədilə 

AÇIQ  TENDER  ELAN  EDİR
 Tender iştirakçılarına təklif olunur 

ki, öz tender təkliflərini elektron qay-
dada təqdim etsinlər.

Müqaviləni yerinə yetirmək üçün 
iddiaçı qismində xüsusi lisenziya 
almış, analoji işlərdə böyük təcrübəsi 
olan, dövlət orqanları tərəfindən 
məhkəməyə cəlb edilməyən, ha-
zırki fəaliyyət dövründə dövriyyəsi 
mövcud olan və ötən ilin mənfəət 
bəyannaməsi əldə etmiş müəssisələr 
tenderdə iştirak edə bilərlər. Tenderdə 
iştirak etmək istəyənlər iştirak haqqını 
göstərilən hesaba köçürdükdən sonra 
Azərbaycan dilində tərtib olunmuş 
əsas şərtlər toplusunu ala bilərlər.

İştirak haqqı 500 (beş yüz) ma-
natdır. 

Telefon- 012- 538- 51- 21. 
Əlaqələndirici şəxs- İlhamə Asla-

nova.
İddiaçılar iştirak haqqını aşağıdakı 

hesaba köçürməlidirlər:
Bakı Dövlət Universiteti PHŞ
Ünvan- Bakı şəhəri, Z.Xəlilov 

küçəsi 33.
H/h- AZ32AI-

IB33070019443307872103
VÖEN- 1300489621
“Kapital Bank” ASC-nin 1 saylı 

Yasamal filialı
 Kod- 200037
 VÖEN- 9900003611
 M/h- AZ-

37NABZ01350100000000001944
SWİFT: BİK AIIBAZ 2X
İştirak haqqı heç bir halda geri 

qaytarılmır.
 İddiaçılar aşağıdakı sənədləri 

təqdim etməlidirlər:
- tenderdə iştirak haqqının 

ödənilməsi barədə bank sənədi;
- tender təklifi (zərflərin açıldığı 

gündən sonra ən azı 30 bank günü 
qüvvədə olmalıdır);

- tender təklifi qiymətinin 1 faizi 
həcmində bank təminatı (zərflərin 
açıldığı gündən sonra ən azı 60 bank 
günü müddətində qüvvədə olmalıdır);

- Azərbaycan Respublikasında 
vergilərə və digər icbari ödənişlərə 
aid vaxtı keçmiş öhdəliklərin olmama-
sı haqqında müvafiq vergi orqanın-
dan arayış;

- iddiaçının son bir ildəki fəaliyyəti 
haqqında vergi orqanları tərəfindən 
təsdiq olunmuş maliyyə hesabatının 
surəti;

- iddiaçının son bir il ərzində 
maliyyə vəziyyəti haqqında bank 
arayışı;

- iddiaçının tam adı, hüquqi statu-
su, nizamnaməsi (notarial qaydada 
təsdiq olunmuş surəti), qeydiyyatdan 
keçdiyi ölkə və rekvizitləri;

- iddiaçının müvafiq mallar üzrə 
mənşə və uyğunluq sertifikatları.

 İddiaçılar tenderdə iştirak üçün 
yuxarıda göstərilən sənədləri (ten-
der təklifi və bank zəmanəti istisna 
olmaqla) 16 fevral 2021-ci il saat 
11.00-a, iş qrafiki, tender təklifi və 
bank zəmanətlərini isə 24 fevral 
2021-ci il saat 11.00-a qədər elektron 
qaydada təqdim etməlidirlər. Tender 
təklifi zərfləri 25 fevral 2021-ci il saat 
11.00-da dövlət satınalmalarının va-
hid internet portalı vasitəsilə elektron 
qaydada açılacaqdır.

Tender komissiyası

B İ L D İ R İ Ş
“Xalq qəzeti”nin 15 oktyabr 2020-ci il tarix-

li nömrəsində Azərbaycan Respublikasının Dövlət 
Turizm Agentliyi tərəfindən Neftçi Qurban küçəsi 132 
nömrəli ünvanda yerləşən kulinariya mərkəzinin təmiri 
üçün layihə-smeta sənədlərinin hazırlanması işlərinin 
satın alınması ilə əlaqədar dərc edilmiş elektron 
açıq tenderdə “MS Pro Group” Məhdud Məsuliyyətli 
Cəmiyyəti qalib elan olunmuş və həmin şirkətlə 2021-ci 
il yanvarın 26-da müvafiq satınalma müqaviləsi bağla-
nılmışdır.

Tender komissiyası 

B İ L D İ R İ Ş
“Xalq qəzeti”nin 6 noyabr 2020-ci il tarixli 

nömrəsində Azərbaycan Respublikasının Dövlət 
Turizm Agentliyi tərəfindən “Kiş” Tarix-Memarlıq 
Qoruğunun ərazisində tikinti, bərpa və abadlıq 
işlərinin layihə-smeta sənədlərinin hazırlanması 
işlərinin satın alınması ilə əlaqədar dərc edilmiş 
elektron açıq tenderdə “EL & EN” firması qalib elan 
olunmuş və həmin şirkətlə 2021-ci il yanvarın 26-da 
müvafiq satınalma müqaviləsi bağlanılmışdır.

Tender komissiyası 

Azərbaycan Respublikası Ədliyyə Nazirliyinin Tibb Baş İdarəsi
2021-ci ildə Penitensiar xidmətin və tibb baş idarəsinin tabe qurumlarında 

dezinfeksiya, dezinseksiya və deratizasiya işlərinin satın alınması ilə əlaqədar 

AÇIQ  TENDER  ELAN  EDİR
Açıq tenderdə iddiaçı qismində ixtisaslı işçi heyətinə malik 

mikro, kiçik və orta sahibkarlıq subyektləri iştirak edə bilərlər.
Tender iştirakçılarına təklif edilir ki, dövlət satınalmalarının 

https//www.etender.gov.az/ vahid internet portalına (portal) 
elektron imzaları vasitəsilə daxil olsunlar və tender haqqında 
ətraflı məlumatı əldə etsinlər. Müqaviləni yerinə yetirmək 
üçün tender iştirakçıları lazımi maliyyə və texniki imkanlara 
malik olmalıdırlar. Tenderdə iştirak etmək istəyən təşkilatlar 
müəyyən məbləğdə iştirak haqqını aşağıda göstərilən 
hesaba köçürdükdən sonra Azərbaycan dilində tərtib olun-
muş tenderin əsas şərtlər toplusunu dövlət satınalmalarının 
vahid internet portalı vasitəsilə əldə edə və müsabiqə üçün 
təkliflərini təqdim edə bilərlər.

İddiaçılar iştirak haqqını aşağdakı hesaba köçürməlidirlər:
Təşkilatın adı- 9 Saylı Xəzinə İdarəsi
H/h- AZ31CTRE00000000000002478301
VÖEN- 1400421021
Bank- DXA
Kod- 210005
M/h- AZ41NABZ01360100000000003944
SWIFT:CTREAZ22
Büdcə təsnifatının kodu- 142340 
Büdcə səviyyəsinin kodu- 7 
 Ədliyyə Nazirliyinin Tibb Baş İdarəsi
İştirak haqqı 300 manatdır. 
İştirak haqqı heç bir halda geri qaytarılmır.
İddiaçılar tenderdə iştirak üçün aşağıdakı sənədləri 

təqdim etməlidirlər: 
- tenderdə iştirak haqqının ödənilməsi barədə bank 

sənədi;
- tender təklifi (zərflərin açıldığı tarixdən sonra ən azı 30 

(otuz) bank günü qüvvədə olmalıdır);
- tender təklifi dəyərinin 1 (bir) faizi həcmində bank 

təminatı (zərflərin açıldığı tarixdən sonra ən azı 60 (altmış) 
bank günü qüvvədə olmalıdır);

- vergilərə və digər icbari ödənişlərə aid yerinə yetirilməsi 
vaxtı keçmiş öhdəliklərin olmaması haqqında müvafiq vergi 
və sosial müdafiə orqanından arayış;

- iddiaçının son 1 (bir) ildəki fəaliyyəti haqqında dövlət 
orqanları tərəfindən təsdiq olunmuş maliyyə hesabatı;

- iddiaçının son 1 (bir) ildəki maliyyə vəziyyəti haqqında 

bank arayışı; 
- iddiaçının ilkin qeydiyyat sənədlərinin və onlara edilmiş 

əlavə və düzəlişlərin müvafiq qaydada təsdiqlənmiş surətləri 
(iddiaçının tam adı, hüquqi statusu, nizamnaməsinin qeydiy-
yatdan keçdiyi ölkə və əsas fəaliyyət yeri göstərilməklə) və 
rekvizitləri;

- tender təklifini və satınalma müqaviləsini imzalamaq 
səlahiyyətinə malik olan şəxsin səlahiyyətlərini təsdiq edən 
sənəd;

- iddiaçının analoji işlər üzrə iş təcrübəsini təsdiq edən 
sənədlər;

- digər sənədlər (tenderin əsas şərtlər toplusunda 
göstərilən bütün digər sənədlər).

 Sənədlər Azərbaycan dilində tərtib olunmalıdır (xa-
rici dildəki tender sənədləri Azərbaycan dilinə tərcümə 
edilməlidir). Mətnlər arasında fərq aşkar olunarsa, üstünlük 
Azərbaycan dilində tərtib edilmiş mətnə veriləcəkdir. İddiaçı-
lar tenderlə bağlı sualları portal vasitəsilə satınalan təşkilata 
ünvanlaya bilərlər. 

Tenderlə əlaqədar istənilən məlumatı almaq üçün aşağı-
dakı şəxsə müraciət etmək olar. 

Əlaqələndirici şəxs- Emin Əliyev.
Ünvan- Bakı şəhəri, Nərimanov rayonu, Ceyhun Hacıbəyli 

küçəsi 16 və 18. 
Telefon- +994124933632 ; Faks: +994124933632.
E-mail: pharm_emin824@mail.ru 
İddiaçılar öz təkliflərini əsas şərtlər toplusunda göstərilən 

müddəalara uyğun olaraq hazırlamalı, tenderdə iştirak 
üçün sənədləri (tender təklifi və təklifin bank təminatı istisna 
olmaqla) 19 fevral 2021-ci il saat 18.00-a, tender təklifini və 
təklifin bank təminatını isə 1 mart 2021-ci il saat 18.00-dək 
portal vasitəsilə təqdim etməlidirlər. 

İddiaçıların tender təkliflərinin açılışı 2 mart 2021-ci il 
saat 11.00-da dövlət satınalmalarının vahid internet porta-
lında virtual iclas formatında aparılacaqdır. Elektron satın
almanın hər bir iştirakçısı onların təkliflərinin açılışını və 
qiymətləndirilməsini elektron portal vasitəsilə izləyə bilər. 

QEYD-tenderdə iştirak, tenderin qiymətləndirilməsi və 
digər bütün prosedurlar yalnız elektron qaydada portal 
vasitəsilə aparılır.

Tender komissiyası

Ümumdünya Səhiyyə Təşkilatı 
ötən həftənin əvvəlində Britaniyada 
aşkarlanmış koronavirusun yeni va-
riantının artıq dünyanın 60 ölkəsinə 
yayıldığını bəyan edib. ÜST-də 
hesab edirlər ki, Britaniya ştammının 
yüksək ölüm dərəcəsi səhiyyə sis-
teminin həddindən artıq yüklənməsi 
ilə bağlı ola bilər. Bunu ÜST-ün Təcili 
Xəstəliklər Birliyinin texniki qrupu-
nun rəhbəri Mariya Van Kerkxove 
bildirib. O deyib: “Əgər sizdə virusun 
ötürülmə sürəti artırsa, onda yoluxma 
halları daha da çoxalacaq. Bu, açıq-
aşkar görünəcək. Çünki yoluxma 
halları artdıqca, xəstəxanalar daha 
çox yüklənir... Səhiyyə sistemi-
nin həddindən artıq yükləndiyi 
vəziyyətdə ölüm halları çoxalır”.

Almaniya – Azərbaycan Radio-
loji və Neyroradioloji Cəmiyyətinin 
sədri, Köln Universiteti Klinikasının 
tibb elmləri doktoru, azərbaycanlı 
alim Nuran Abdullayev bildirib ki, 
sürətlə yayıldığı bildirilən muta-
siyaya uğramış koronavirusun 
söylənənlərin əksinə olaraq, daha 
yüngül keçirilməsi mümkün ola bilər. 
Alim yeni ştammının daha öldürü-
cü təsirə malik olması haqqında 
yayılmış müxtəlif fikirlərə münasibət 
bildirərkən deyib: "Tədqiqatlar 
nəticəsində virusun mutasiyaya 
uğramış formasının yoluxdurma 
əmsalının SARS – CoV-2-nin yo-
luxdurma əmsalından 35 faiz daha 
böyük olduğu məlum olub. Eyni 
zamanda, mutasiya olunmuş viruslu 
xəstənin ətrafındakıları yoluxdurma 
faizi 15 faizdir".

Azərbaycanlı alim bildirib ki, 
aparılan ən böyük dörd tədqiqatla 
virusun mutasiyasının SARS – CoV 
– 2-dən daha sürətlə yayılma-
sı təsdiqlənib və onun səbəbləri 
araşdırılır: "İlkin fərziyyələrə görə, 
virusun insan orqanizmindən xaric 
olması, onun zərərsizləşdirilməsi 
və məhv edilməsi prosesi daha 
uzun çəkir. Buna görə də müddətin 
uzanması xəstənin daha çox insanı 
qısa zaman ərzində yoluxdurmasına 
gətirib çıxarır. Amma tədqiqatlarda 
bu, tam təsdiq edilməyib və bunun 
virusun daha sürətlə yayılmasının 
səbəbi olmadığı göstərilib".

N.Abdullayev tədqiqatçılar 

tərəfindən irəli sürülən  digər 
fərqli fikirlər, ehtimallarla bağlı isə 
bildirib: "Digər elmi iddialardan 
biri odur ki, virusun mutasiyasına 
yoluxan şəxslərin xəstəliyi simp-
tomsuz keçirməsi infeksiyanın 
sürətlə yayılmasına gətirib çıxaran 
əsas amillərdən biridir. Ola bilər 
ki, mutasiyaya yoluxmuş şəxslərin 
əksəriyyəti xəstəliyi simptomsuz 
keçirir deyə, o, yoluxduğundan 
xəbərsiz olur və gündəlik həyat 

tərzinə davam edir, canlı ünsiyyət 
isə digər insanların da yoluxmasına 
səbəb olur. Beləliklə, virusun muta-
siyası sürətli və geniş yayılmaqda 
davam edir. Bu istiqamətdə olan 
tədqiqatlar hələ dayandırılmayıb".

Qeyd etmək lazımdır ki, 
ölkəmizdə dekabrın 14-dən 
etibarən, bir aydan çox müddətə, 
yanvarın 18-dək sərt karantin rejimi 
tətbiq olundu. Nəticədə, koronaviru-
sa yoluxma saylarında kifayət qədər 
azalma müşahidə edildi. Həmin 
günlərdə test edilən hər üç nəfərdən  
birinin nəticəsi pozitiv çıxırdı.  Hazır-
da COVID – 19 əleyhinə vaksinlərin 
gəlməsi və tətbiqinin başlaması ilə 
bağlı olaraq karantin rejimi müəyyən 

qədər yumşaldıldı. Onu da deməliyik 
ki, ötən həftə test edilən hər 22 
– 24... hətta dekabrın 25-də  57 
nəfərdən birinin virusa yoluxduğu 
aşkarlanıb. Artıq yoluxanların sayı 
iki rəqəmlə ifadə olunur. Ümid edirik 
ki, yanvarın 18-dən başlanan vaksi-
nasiya prosesi yaxın günlər ərzində 
geniş əhali kütləsi arasında da 
tətbiq ediləcək. Bu da sərt karantin 
rejiminə bir daha ehtiyac yaranma-
yacağına ümid verir.

İnfeksionistlər bildirirlər ki, 
peyvənd olunmaq bu infeksiya-
dan 100 faiz qorunmaq demək 
deyil. Bəziləri çox səhv olaraq 
düşünürlər ki, peyvənd edildikdən 
sonra daha izolyasiya qaydalarına 
riayət etməyə, maska taxmağa, 
gigiyena qaydalarını, sosial məsafə 
prinsiplərini gözləməyə ehtiyac 
qalmayacaq. Bu, tamamilə yanlış 
fikirdir. Çünki əhali arasında hələ 
də xəstəlik keçirməyənlər, həssas 
qruplar var. Bunlar virus daşıyıcıları 
ola bilərlər. Mütəxəssislərin fikrincə, 
peyvənd tətbiq olunduğu gündən bir 
ay keçəndən sonra qoruyuculuğunu 
göstərməyə başlayır. Belə ki, ilkin 
doza tətbiq olunduqdan 21 gün son-

ra ikinci doza vurulur. İkinci dozadan 
təxminən 10 gün sonra müəyyən 
qədər qoruyucu hesab olunmaq olar 
ki, bu da təxminən 30 – 31 gün edir. 
Çünki orqanizmə yeridilən vaksin 
immun sisteminə təsir göstərir və 
müəyyən immun zülalların forma-
laşmasına kömək edir. Formalaşma 
prosesi də müəyyən qədər vaxt 
alır. Odur ki, vaksin vurdurandan 
dərhal sonra onun təsir göstərməsi 
mümkün deyil.

Qeyd etməliyik ki, tədqiqatçıların 
fikrincə, tarixən pandemiyalarla, 
xüsusilə, respirator pandemiyalar-
la mübarizədə bir neçə mərhələ 
olub. Bütün dünya, o cümlədən 
ölkəmiz pandemiyalar zamanı 
həmin mərhələlərdən keçib. Doğ-
rudur, bu mərhələlər zamanı tətbiq 
edilən mexanizmlərin heç biri ideal 
hesab olunmur. Hər bir tədbirin 
üstün və çatışmayan cəhətləri 
olub. Növbəti tətbiq olunan tədbir 
özündən əvvəlkinin boşluqlarını 
doldurub. COVID – 19 pandemiyası 
zamanı bəzi vətəndaşları maska 
istifadəsi və gigiyena qaydaları ilə 
qorundu. Həmin üsullarla qoruna 
bilməyənlər kütləvi məkanlardan 
uzaq durmaqla mühafizə olundular. 
Bəziləri özlərində xəstəliyi vaxtında 
aşkarlayıb izolyasiya olunmaqla 
ətrafdakıları qorudular. Amma bütün 
bunlar pandemiyadan tam xilas yolu 
olmadı. Son və ən effektiv mərhələ 
isə sırf vaksinasiya mərhələsidir. 
Vaksinasiya özündən əvvəlki boş-
luqları doldurmaqla, pandemiyaya 
qalib gəlməkdə ideala yaxın bir 
nəticə əldə edilməsinə kömək edə 
bilər. Bütün dünyada, o cümlədən 
ölkəmizdə də əhalinin, heç olmaz-

sa, 60 faizdən çoxu qısa müddət 
ərzində kütləvi şəkildə vaksinasiya 
olunarsa, bu zaman təsirli nəticədən 
danışmaq olar.

Vaksin alınması məsələsində 
Azərbaycan Çinin “Sinovac” 
şirkətinin peyvəndinə üstünlük 
verdi. Hökumət bu peyvəndin daha 
effektli olacağını hesab etdiyinə 
görə, məhz bu vaksinin gətirilməsinə 
razılaşdı. Amma onu da deməliyik 
ki, ölkələrarası ikitərəfli danışıqlar 

davam etdirilir. Yaxın gələcəkdə 
Azərbaycana  Almaniya, Türkiyə 
istehsalı olan digər vaksinlərin də 
gətirilməsi nəzərdə tutulub. İlin 
sonunadək başqa vaksinlərdən 
faydalanmaq imkanı olacaq.

Dövlət külli miqdarda vəsait 
sərf edərək, 4 milyon doza vaksinin 
ölkəmizə gətirilməsinə nail olub. 
Vaksin, hələlik, iki milyon nəfərə 
vurulacaq. Amma tək ölkəmizdə de-
yil, bütün dünyada bir qrup şəxslər 
var ki, peyvəndləmə prosesinin 
qəti əleyhinədirlər. Bu peyvəndin 
yarana bilən yan təsirləri ilə bağlıdır. 
İnfeksionistlər peyvəndin yüngül və 
ciddi yan təsirləri olduğunu inkar 
etmirlər. Yüngül yan təsirlər dedikdə, 
peyvənd olunan nahiyədə qızartı, 
şişkinlik, müəyyən istilik, ümumi 
bədən temperaturunun yüksəlməsi, 
halsızlıq nəzərdə tutulur. Bunu 
başa düşmək lazımdır ki, vaksin 
orqanizmdə müəyyən xəstəlik 
əlaməti formalaşdırmalıdır ki, ona 
qarşı immun sistemimiz aktivləşsin 
və immunitet formalaşsın. Bu hallar 
bir neçə gün ərzində baş verə bilər 
və əhəmiyyətsizdir. 

Ciddi yan təsirlərə isə nadir 
hallarda rast gəlinən anafilaktik şok, 

yəni allergik reaksiya aiddir ki, o 
da ilk 30 – 40 dəqiqə ərzində baş 
verir. Peyvənd olunanların 20 – 30 
dəqiqə müddətində vaksin vurdur-
duqları məntəqədə gözləmə zalında 
nəzarətdə olacağını düşünsək, 
deyə bilərik ki, bunun da qarşısını 
almaq mümükün olur. Anafilaktik 
şok çox nadir hallarda baş verir və 
ölümlə nəticələnməsi milyonda bir 
halda ola biləcək hadisədir. Maraqlı 
və təssüfedici hal odur ki, bir dəfə 
baş verən yan təsir, peyvəndin 
orqanizmə olan faydasının üstündən 
xətt çəkir, müsbət tərəflər unudulur. 
Onu da qeyd etməliyik ki, yalnız 
peyvəndə qarşı deyil, istənilən 
dərman preparatına qarşı da 
insanda allergik reaksiya, anafilak-
tik şok baş verə bilər. Təəssüf ki, 
insanlar peyvəndin və ya hansısa 
dərman vasitəsinin yaxşı tərəfini 
düşünmürlər. Yəni kimsə peyvənd 
olunduqdan sonra xəstələnmədiyini, 
faydasını gördüyünü deyil, yan təsir 
baş verdikdə, onu yadda saxlayır. 

ÜST-ün Baş direktoru Tedros 
Qebreyesus Cenevrədə keçirilən 
brifinqdə bildirib ki, “Pfizer – Bi-
oNTech” və “AstraZeneca/Oxford” 
şirkətlərinin COVID – 19-a qarşı 
istehsal etdiyi vaksinlərin alınması və 
bu məhsulların çatdırılması barədə 

razılıq əldə edilib. Beləliklə, ümid 
etməyə əsas var ki, bu ilin sonuna 
qədər COVAX layihəsi çərçivəsində 
bütün dünya üzrə 2 milyard, o 
cümlədən gəlir səviyyəsi aşağı olan 
ölkələrə 1,3 milyard doza vaksin çat-
dırmaq mümkün olacaq. Bildirilib ki, 
cari ilin birinci rübündə “AstraZeneca/
Oxford” Eksperimental vaksininin 150 
milyon dozası da əlçatan olacaq. Ha-
zırda ÜST bu preparatın fövqəladə 
şəraitdə tətbiq edilməsi üçün onun 
sertifikatlaşdırılması üzərində işləyir. 
“Pfizer” şirkətinin rəhbəri, Albert Burla 
həmin brifinqdə bildirib ki, preparatın 
40 milyon dozası COVAX layihəsi 
çərçivəsində maya dəyəri üzrə satıla-
caq. Onun sözlərinə görə, gələcəkdə 
bu vaksinin əlavə dozalarının da 
satılması nəzərdə tutulur.

Baş direktor T.Qebreyesusun 
sözlərinə görə, COVAX layihəsinə 
qoşulmuş 190 ölkənin hamısı bu 
ayın sonuna qədər onlara hansı 
vaksinlərin göndəriləcəyi barədə 
məlumat alacaqlar. Bu, hökumətlərin 
öz əhalisini vaksinləşdirmə strate-
giyası yaratmasına və bu prosesin 
birinci mərhələsini başa çatdırmağa 
imkan verəcək.

 Zərifə BƏŞİRQIZI, 
 “Xalq qəzeti”

Vaksinin fəsadını yox, 
xeyirini düşünmək lazımdır

Britaniyada koronavirusun 2021-ci ilin əvvəlində 
aşkarlanmış mutasiya olunmuş forması çox sürətlə yayılır 
və ehtimal edilir ki, o, əvvəlkilərdən daha təhlükəlidir. Bu 
barədə Cenevrədə keçirilən brifinqdə baş nazir Boris Conson 
bəyan edib. O deyib ki, daha sürətlə yayılan, Londonda və 
ölkənin cənub – şərqində aşkarlanan yeni ştammın, tez - tez 
baş verən ölüm hallarına səbəb ola biləcəyinə dair dəlillərin 
olduğu barədə məlumatlar var. O, eyni zamanda, hazırlanmış 
vaksinlərin koronavirusun hər iki variantına qarşı təsirli 
olacağını da açıqlayıb.

Azərbaycan Prezidenti 
İlham Əliyevin tapşırığı ilə 
görkəmli sənət xadimləri – 
şair Xurşid banu Natəvan, 
bəstəkar Üzeyir Hacıbəyli 
və müğənni Bülbülün 
büstlərinin Şuşaya qayta-
rılması və şəhərin ölkənin 
mədəniyyət paytaxtı elan 
edilməsi əlamətdar tarixi 
hadisədir. 

 Büstlərin müəllifləri Xalq 
rəssamları Xanlar Əhmədov, 
Namiq Dadaşov və Əməkdar 
incəsənət xadimi Həyat Ab-
dullayevadır.

 Namiq Dadaşov bildirib 
ki, 70-ci illərin sonu – 80-ci 
illərin əvvəllərində Üzeyir 
bəyin və Bülbülün gipsdən 
hazırlanmış büstləri Şuşadakı 
Mədəniyyət evinin qarşısında 

qoyulmuşdu. Lakin tuncdan 
tökməli olduqlarına görə 
onları dəyişdirməyə qərar 
verildi: "Xanlar Əhmədovla 
birlikdə onları yenidən 
hazırladıq. Bu, 1984-ci ildə 
olub. Bundan əvvəl, 1982-ci 
ildə Vaqif Poeziya günləri 
çərçivəsində ulu öndər 
Heydər Əliyevin iştirakı ilə, 
sonuncu Qarabağ xanı Meh-
diqulu xanın qızı Xurşid banu 

Natəvanın büstünün təntənəli 
açılışı olmuşdu. Büstün 
müəllifi qadın heykəltəraş, 
Əməkdar incəsənət xadimi 
Həyat Abdullayeva idi".

N.Dadaşov qeyd edib 
ki, bütün ölkənin erməni 
təcavüzü üzərində bö-
yük qələbəni qeyd etdiyi 
bu günlərdə mən yalnız 
müəllif kimi deyil, həm də 
bir vətəndaş olaraq həmin 

büstlərin tarixi yerlərinə qay-
tarıldığına görə sevinirəm.

Bakının mərkəzində 
qoyulacaq Hacı Zeynalab-
din Tağıyevin abidəsinin 
müəllifi olan Xalq rəssamı 
Xanlar Əhmədov: "Erməni 
təcavüzkarları tərəfindən 
güllələnmiş və 28 il 
Azərbaycan Milli İncəsənət 
Muzeyinin bağçasında 
saxlanılmış büstlərin Şu-
şaya qaytarılması sevin-
dirici bir hadisədir. Erməni 
təcavüzkarları şəhərin 
işğalından sonra onları əridib 
qiymətli metal kimi satmaq 
istəsələr də, həmin illərdə 
ulu öndər Heydər Əliyev 
sayəsində xilas edilərək 
Bakıya gətirilmişdi".

Bu günlərdə dövlət baş-
çımızın göstərişi ilə həmin 
büstlər öz məkanına qaytarıl-
mışdır.

M.MÜKƏRRƏMOĞLU, 
“Xalq qəzeti”

Ermənilərin güllələdiyi büstlərin 
Şuşaya qaytarılması tarixi hadisədir 

Azərbaycanda koronavirusdan 601 nəfər sağalıb, 
226 yeni  yoluxma faktı qeydə alınıb

Azərbaycan Respublikasında koronavirus infeksi-
yasından 601 nəfər müalicə olunaraq sağalıb, 226 yeni  
yoluxma faktı qeydə alınıb.   

Nazirlər Kabineti yanında operativ qərargahdan verilən 
məlumata görə,  COVID-19 üçün götürülən analiz nümunələri 
müsbət çıxmış 5 nəfər vəfat edib. 

Hazırkı dövrədək ölkəmizdə  229 min 584 nəfərin koronavi-
rus infeksiyasına yoluxması faktı müəyyən edilib. Onlardan 221 
min 717 nəfər müalicə olunaraq sağalıb, 3105 nəfər vəfat edib. 
Aktiv xəstə sayı 4762 nəfərdir.

Ötən müddət ərzində 2 milyon  380 min  74 test aparılıb. 
Dünənki test sayı isə 7458-dir. 

“Xalq qəzeti”


